
				এই পাতাটির মুদ্রণ সংশোধন করা প্রয়োজন। 
562 বাংলাদেশের স্বাধীনতা যুদ্ধ দলিলপত্র : সপ্তম খণ্ড
পাক সমাচার ২৯ অক্টোবর।
শ্রমমন্ত্রী জনাব এ, এস, এম সোলায়মানের আহবান দেশের অর্থনৈতিক অগ্রগতির জন্য তৎপর হতে হবে
পূর্ব পাকিস্তানের শ্রম, সমাজকল্যাণ ও পরিবার পরিকল্পনা মন্ত্রী জনাব এ, এস, এম সোলায়মান সকল রকমের ভারতীয় ঘৃণ্য ষড়যন্ত্র ও বিচ্ছিন্নতাবাদীদের তৎপরতার বিরূদ্ধে সর্বদা সতর্ক থাকার জন্য শান্তিপ্রিয় নাগরিকদের প্রতি গত ২৪ শে অক্টোবর আবেদন জানিয়েছেন।
তিনি বলেন, এসব বিচ্ছিন্নতাবাদী লোকেরা আমাদের শক্রদের হাতের পুতুল হিসেবে কাজ করছে।
টাঙ্গাইলে সমাজের বিভিন্নস্তরের লোক ও শান্তি কমিটি কর্মীদের এক সমাবেশে তিনি ভাষণদানকালে উক্ত মন্তব্য করেন।
জনাব সোলায়মান দেশের উন্নয়নের গতি অব্যাহত রাখার উপর বিশেষ গুরুত্ব আরোপ করেন । তিনি বলেন, দেশের অর্থনৈতিক অগ্রগতির জন্য সবাইকে নিজ নিজ শক্তি নিয়ে এগিয়ে আসতে হবে ।
তিনি বলেন, অর্থনৈতিক তৎপরতার গতি অব্যাহত রাখার জন্য পরিবহন ও যোগাযোগ ব্যবস্থা যাতে বিঘ্নিত না হয় সেদিকে নজর রাখতে হবে এবং জনগনকে স্বাভাবিক কাজ কর্ম চালিয়ে যেতে দিতে হবে ।
তিনি বলেন, বিচ্ছিন্নতাবাদীদেরকে তাদের অন্তর্ঘাতী কার্যকলাপ চালিয়ে যেতে দেওয়া হলে তাতে শত্রদের উদ্দেশ্যই হাসিল হবে ।
মাতৃভূমি রক্ষার জন্য আত্মত্যাগের প্রয়োজন
মন্ত্রী জনাব এ, এস, এম সোলায়মান পাকিস্তানের জন্য বাঁচা ও পাকিস্তানের জন্য মরার জন্য জনগনের প্রতি আকুল আবেদন জানিয়েছে।
নারায়নগঞ্জ মহকুমার বৈদ্যের বাজারে এক বিরাট জনসভায় তিনি ভাষণ দিচ্ছিলেন । জনাব সোলায়মান তার ভাষণে বলেন, মাতৃভূমি রক্ষার জন্য আত্মত্যাগের চেয়ে বড় ত্যাগ আর কিছুই হতে পারে না। তিনি ঘোষণা করেন যে, বহু ত্যাগের বিনিময়ে অর্জিত স্বাধীনতা অক্ষুণ্ণ রাখার জন্য সকল দেশপ্রেমিক নাগরিক আজ ঐক্যবদ্ধ।
জনাব সোলায়মান তার নিজ থানা সফরে গেলে তাকে বিপুলভাবে সংবর্ধনা জ্ঞাপন করা হয়। প্রসঙ্গত উল্লেখযোগ্য যে, দেশ বিভাগের আগে কিংবা পরে জনাব সোলায়মানই হচ্ছে নারায়নগঞ্জ মহকুমা থেকে নিযুক্ত প্রথম মন্ত্রী।
পাক সমাচার ২৯ অক্টোবর।
প্রতি ইউনিয়নে প্রয়োজনীয় সংখ্যক রাজাকার থাকবে
প্রদেশে হিংসাত্মক কার্যকলাপের যে সকল বিক্ষপ্ত ঘটনা ঘটেছে তাতে আইন শৃংখলা পরিস্থিতি সম্পর্কে নিরাশ না হওয়ার জন্য প্রাদেশিক অর্থমন্ত্রী জনাব আবুল কাসেম জনগণের প্রতি আবেদন জানিয়েছেন ।
চট্টগ্রাম মুসলিম ইন্সটিটিউট হলে আয়োজিত বিভিন্ন স্তরের লোকের এক সমাবেশে বক্তৃতাকালে তিনি এ কথা বলেন ।

